
 

 

ᐱᕙᓪᓕᐊᔪᓄᑦ ᑐᓴᒐᒃᓴᑦ 
 

ᒥᓂᔅᑕ ᒪᒋᓐᑎ ᐅᖃᐅᓯᖃᖅᐳᖅ $816 ᒥᓕᐊᓂᒃ ᑮᓇᐅᔭᖃᖅᑎᑕᐅᔪᑦ ᓴᙱᒃᑎᒋᐊᕐᓗᒋᑦ ᑲᓇᑕᐅᑉ ᑕᕆᐅᒃᑯᑦ 

ᓴᐳᔾᔭᐅᓯᒪᓂᖏᑦ  

 

ᒪᐃ11, 2026 – ᐃᖃᓗᐃᑦ, ᓄᓇᕗᑦ – ᑲᓇᑕᒥᒃ ᓴᐳᔾᔨᔩᑦ/ ᑲᓇᑕᒥ ᓯᑯᓯᐅᖅᑎᒃᑯᑦ  

 

ᐅᓪᓗᒥ, ᐅᒃᐱᕐᓇᖅᑐᖅ ᑕᐃᕕᑦ ᔭ. ᒪᒋᓐᑎ , ᒥᓂᔅᑕ ᑲᓇᑕᒥᒃ ᓴᐳᔾᔨᔨᓄᑦ, ᐅᖃᐅᓯᖃᖅᐳᖅ ᑐᙵᕕᐅᓂᐊᖅᑐᓂᒃ ᑮᓇᐅᔭᖃᖅᑎᑦᑎᔪᓂᒃ 

$816 ᒥᓕᐊᓐᓄᑦ 7 ᐊᕐᕌᒍᓂ ᓴᙱᒃᑎᒋᐊᕈᑕᐅᓗᑎᒃ ᑕᕆᐅᒃᑯᑦ ᓴᐳᔾᔭᐅᓂᖏᓐᓄᑦ ᐊᖏᒡᓕᒋᐊᕐᓗᒋᓪᓗ ᑲᓇᑕᒥ ᓯᑯᓯᐅᖅᑎᒃᑯᑦ 

ᐱᓕᕆᐊᒃᓴᖏᑦ ᓇᐅᑦᑎᖅᓱᖅᑕᐅᓂᖏᓐᓄᑦ ᑲᓇᑕᐅᑉ ᑕᕆᐅᖏᑦ.  

 

ᐊᑑᑎᖃᓗᐊᖅᑐᑦ ᐱᓕᕆᔪᑦ ᓴᙲᒃᑎᔾᔪᑕᐅᓗᑎᒃ ᑲᓇᑕᒥ ᓯᑯᓯᐅᖅᑎᒃᑯᑦ ᐅᑭᐅᖅᑕᖅᑐᒥ ᑕᕆᐅᕐᓂ ᓇᐅᑦᑎᖅᓱᕐᓂᖏᓐᓂᒃ 

ᒐᕙᒪᑐᖃᒃᑯᓪᓗ ᓴᖅᑭᔮᕐᓂᖏᓐᓄᑦ ᐱᖃᓯᐅᔾᔨᕗᑦ ᐅᑯᓂᖓ:  

 

• ᓴᓇᓗᑎᒃ ᐊᕐᕌᒍᓕᒫᖅᑐᒧᑦ ᑕᕆᐅᕐᓂ ᐃᓂᓄᑦ ᓇᐅᑦᑎᖅᓱᕐᕕᖕᒥᒃ ᐃᖃᓗᐃᑦ ᓄᓇᕘᒥ;  

• ᐃᓚᒋᐊᕐᓗᒋᑦ ᓇᐅᑦᑎᖅᓲᑏᑦ ᐱᖁᑏᑦ ᖁᓕᒥᒎᓄᑦ ᐊᐅᓚᔪᑦ ᑲᓇᑕᐅᑉ ᐃᓗᐊᓂ ᐱᖃᓯᐅᓪᓗᒍ ᐅᑭᐅᖅᑕᖅᑐᖅ 

• ᓴᓇᓗᑎᒃ ᓄᑖᓂᒃ ᐅᑭᐅᖅᑕᖅᑐᒧᑦ ᐅᖓᓯᒃᑐᒧᑦ ᖃᖓᑕᓲᓂᒃ ᖃᐅᔨᓴᐅᑎᓂᒃ ᓇᓕᐊᓪᓗᐊᑕᓂ ᓄᓇᓂ ᑕᓪᓗᕈᑎᐅᑉ 

ᐃᒪᖓᓂ ᐃᑭᕋᓴᒡᔪᐊᕐᒥᓗ; ᐊᒻᒪᓗ 

• ᐱᑖᕐᓗᑎᒃ ᒪᐅᖓᑦᑎᐊᖅ, ᐊᑯᓐᓂᖅᓱᖅᑐᒧᑦ ᖃᖓᑕᔅᓲᔭᕈᓐᓇᖅᑐᓂᒃ ᓯᓚᒃᑯᑦ ᓄᓇᒃᑯᑦ ᐃᒪᐅᓪᓗ ᐃᓗᐊᒍᑦ ᐃᒻᒥᓂᒃ 

ᐊᐅᓚᑦᑐᓂᒃ ᐅᖓᓯᒡᓕᒋᐊᕐᓗᒍ ᑎᑭᑦᑐᓐᓇᖅᑕᖓᑦ ᑲᓇᑕᒥ ᓯᑯᓯᐅᖅᑏᑦ ᓄᓇᒥᑦ ᑕᕆᐅᕐᒥᓪᓘᓐᓃᑦ. 

 

ᐊᑑᑎᖃᑦᑎᐊᖅᖢᑎᒃ ᒐᕙᒪᑐᖃᒃᑯᓐᓂᑦ ᓴᖅᑭᔮᖅᖢᑎᒃ ᐅᑭᐅᖅᑕᖅᑐᒥ, ᑲᓇᑕᒥ ᓯᑯᓯᐅᖅᑎᒃᑯᑦ ᐊᑑᑎᖃᑦᑎᐊᖅᑐᒥᒃ ᐱᓕᕆᐊᖃᖅᐳᑦ 

ᑲᓇᑕᐅᑉ ᑕᕆᐅᒃᑯᑦ ᓴᐳᔾᔭᐅᓯᒪᔾᔪᓯᖏᓐᓄᑦ, ᐱᓕᕆᖃᑎᒋᓪᓗᒋᑦ ᒐᕙᒪᑐᖃᒃᑯᓐᓂᑦ ᓄᓇᖃᖅᑳᖅᑐᓂᓪᓗ ᐱᓕᕆᖃᑎᓂ.  

Strengthening Canada’s Immigration Systems and Borders Act ᐱᕕᖃᖅᑎᑦᑎᕗᖅ ᑲᓇᑕᒥ ᓯᑯᓯᐅᖅᑎᒃᑯᓐᓂᒃ ᓄᑖᒥᒃ 

ᓴᐳᔾᔭᐅᓂᕐᓄᑦ ᐱᓕᕆᐊᒃᓴᒥᒃ, ᐱᔪᓐᓇᐅᑎᖃᖅᖢᑎᒃ ᓴᐳᔾᔭᐅᓯᒪᓂᕐᓄᑦ ᓇᐅᑦᑎᖅᓱᕆᐊᖅᐸᒡᓗᑎᒃ ᑲᑎᖅᓱᐃᓗᑎᒡᓗ, ᖃᐅᔨᓴᕐᓗᒋᑦ 

ᐅᖃᐅᓯᕆᓪᒋᓪᓗ ᖃᐅᔨᔭᐅᔪᑦ ᖃᐅᔨᔭᐅᓇᓱᒃᑐᓂᒡᓗ ᓴᐳᔾᔨᔨᓄᑦ ᒪᓕᒃᑎᑦᑎᔨᓄᓪᓗ ᐱᓕᕆᖃᑎᒥᓄᑦ. ᑖᓐᓇ ᐱᔪᓐᓇᕐᓂᖅ 

ᐱᕕᖃᖅᑎᑦᑎᕗᖅ ᐊᑑᑎᖃᑦᑎᐊᖅᑐᓂᒃ ᖃᐅᔨᔭᐅᔪᓂᒃ ᑲᑎᖅᓱᖅᑕᓄᑦ ᑲᓇᑕᒥ ᓯᑯᓯᐅᖅᑎᓄᑦ ᐊᑐᖅᑕᐅᓗᑎᒃ ᖃᐅᔨᔾᔪᑎᒋᓗᒋᑦ 

ᖃᓄᐃᒋᐊᕈᑎᒋᓗᒋᓪᓗ ᑲᑉᐱᐊᓇᖅᑐᓄᑦ ᑲᓇᑕᐅᑉ ᐃᒪᖏᓐᓂ.    

 

ᑖᓐᓇ ᐊᓯᔾᔨᖅᑐᖅ ᐃᒃᐱᖕᓇᓗᐊᖅᐳᖅ ᐅᑭᐅᖅᑕᖅᑐᒥ, ᓄᓇ ᐊᓯᔾᔨᖅᐸᓪᓕᐊᓪᓚᒃᑐᖅ ᓄᓇᕐᔪᐊᕐᒥᑦ ᑕᐅᑐᒃᑕᐅᓂᖅᓴᐅᓕᖅᖢᓂ, 

ᐅᓄᕐᓂᖅᓴᓂᒃ ᐅᒥᐊᕐᔪᐊᓂᑦ ᐅᐸᒃᑕᐅᖃᑦᑕᓕᖅᖢᓂ, ᖃᓄᐃᓕᖓᕈᓘᔭᖅᑐᓂᒡᓗ ᑲᑉᐱᐊᓇᖅᑐᓄᑦ ᐅᓗᕆᐊᓇᖅᑐᖃᖅᖢᓂ. 

ᑮᓇᐅᔭᖃᖅᑎᑦᑎᓗᓂ ᐱᕕᖃᒃᑲᓐᓂᕈᑎᓂᒃ ᓴᓇᕐᕈᑎᓂᒡᓗ ᐸᕐᓇᑦᑎᐊᕐᓂᖅᓴᐅᑎᑦᑎᕗᑦ ᑲᓇᑕᒥᒃ ᖃᓄᐃᒋᐊᕐᓗᑎᒃ ᓴᖅᑭᑐᓄᑦ 

ᑲᑉᐱᐊᓇᖅᑐᓄᑦ ᓴᖅᑭᔮᖅᑎᓪᓗᑎᒍᓪᓗ ᓇᖕᒥᓂᖃᕐᓂᕗᑦ.  

 

ᓴᙱᔪᑦ ᐱᓕᕆᖃᑎᒌᖕᓃᑦ ᐃᓄᖕᓂᒃ ᐃᓄᐃᑦ ᓄᓇᖓᓂ ᐊᒃᓱᕉᑕᐅᖏᓐᓇᖅᐳᑦ ᓯᑯᓯᐅᖅᑎᓄᑦ ᒪᓕᒃᖢᑎᒃ ᑖᒃᑯᓂᖓ ᓄᑖᓂᒃ 

ᑮᓇᐅᔭᖃᖅᑎᑦᑎᓂᕐᓂᒃ. ᑲᑎᖦᖢᑎᒃ ᓄᑖᓄᑦ ᐱᕕᖃᕈᓐᓇᕐᓂᕐᓄᑦ ᓴᙲᒃᑎᒋᐊᖅᑐᓄᓪᓗ ᐱᓕᕆᖃᑎᒌᖕᓂᕐᓄᑦ, ᑖᒃᑯᐊ 

ᑮᓇᐅᔭᖃᖅᑎᑦᑎᓃᑦ ᐱᐅᓯᒋᐊᕈᑕᐅᓂᐊᖅᑐᑦ ᑕᕝᕙᙵᑲᐅᑎᒋᒧᑦ ᖃᓄᐃᑦᑐᓄᑦ ᖃᐅᔨᒪᓂᕐᓄᑦ, ᓴᙲᒃᑎᒋᐊᕐᓗᒋᑦ ᐊᕐᕌᒍᓕᒫᖅ 

ᐊᐅᓚᓃᑦ ᐅᑭᐅᖅᑕᖅᑐᒥ, ᐃᑲᔪᕐᓗᒋᓪᓗ ᓴᐳᔾᔭᐅᓂᖏᑦ ᓇᖕᒥᓂᖃᕐᓂᖏᓪᓗ ᑲᓇᑕᐅᑉ ᐅᑭᐅᖅᑕᖅᑐᓂ ᐃᒪᖏᓐᓂ.  

 

ᑲᓇᑕ ᑕᑯᔪᓐᓇᕆᐊᓕᒃ ᖃᓄᐃᒋᐊᕐᓗᓂᓗ ᖃᓄᐃᑦᑐᓕᒫᓄᑦ ᐃᒪᖏᓐᓂ. ᐅᒥᐊᕐᔪᐊᒥᓄᑦ ᐊᐅᓚᓂᕐᓄᓪᓗ ᐊᔪᖏᓐᓂᕐᒥᒍᑦ, 

ᓯᑯᓯᐅᖅᑎᒃᑯᑦ ᐃᓕᓯᒪᑦᑎᐊᖅᐳᑦ ᓯᕗᒧᐊᖅᑎᓪᓗᒋᑦ ᑲᓇᑕᒥ ᑕᕆᐅᕐᓂ ᓴᐳᔾᔨᓂᕐᓄᑦ ᐊᒃᓱᕉᑎᖏᑦ ᑲᓇᑕᐅᑉ ᐃᓗᐊᓂ, 

ᐱᓕᕆᖃᑎᒋᓗᒋᓪᓗ ᐱᓕᕆᕝᕕᖓᑦ ᑲᓇᑕᒥᒃ ᓴᐳᔾᔨᔩᑦ, ᑲᓇᑕᒥ ᐅᓇᑕᖅᑐᒃᓴᒃᑯᑦ, ᑭᖕᒧᑦ ᑲᓇᑕᒥ ᐸᓖᓰᑦ, ᑲᓇᑕᒥ ᑭᒡᓕᓄᑦ 

ᐱᔨᑦᑎᕋᕐᓂᕐᓄᑦ ᑎᒥᖓᑦ ᐊᓰᓪᓗ ᓴᐳᔾᔨᓂᕐᓄᑦ ᐱᓕᕆᖃᑎᕗᑦ.   

 

 

 

 

https://www.canada.ca/en/services/defence/securingborder/strengthen-border-security/understanding-stregthening-canada-immigration-system-borders-act.html
https://www.canada.ca/en/services/defence/securingborder/strengthen-border-security/understanding-stregthening-canada-immigration-system-borders-act.html


 

 

Unclassified - Non-Classifié 

ᐅᖃᖅᑕᐅᔪᑦ 

 

“ᑲᓇᑕ ᓄᓇᕐᔪᐊᕐᒥ ᑕᑭᓛᓂᒃ ᓯᒡᔭᓕᒃ. 70 ᐳᓴᓐᑦᖓ ᐅᑭᐅᖅᑕᖅᑐᒦᖦᖦᓂ. ᑕᕆᐅᕐᓂ ᓴᐳᔾᔨᓂᖅ ᑐᙵᕕᐅᔪᖅ ᑲᓇᑕᐅᑉ 

ᓴᐳᔾᔭᐅᓯᒪᓂᖓᓄᑦ. ᓴᙲᒃᑎᒋᐊᕐᓗᒋᑦ ᓴᖅᑭᔮᕐᓂᕗᑦ ᐅᑭᐅᖅᑕᖅᑑᑉ ᐃᒪᖏᓐᓂ ᐱᕕᖃᕈᑕᐅᓂᐊᖅᑐᖅ ᓯᑯᓯᐅᖅᑎᒃᑯᓐᓂᑦ 

ᓇᐅᑦᑎᖅᓱᑦᑎᐊᕐᓂᖅᓴᕆᓗᒋᑦ ᐅᑭᐅᖅᑕᖅᑐᖅ, ᐊᑦᓚᓐᑎᒃ ᐅᑭᐅᖅᑕᖅᑑᓪᓗ ᑕᕆᐅᖏᑦ. ᐱᓕᕆᖃᑎᒋᓗᒋᑦ ᒐᕙᒪᑐᖃᒃᑯᑦ 

ᓄᓇᖃᖅᑳᖅᑐᓪᓗ ᐱᓕᕆᖃᑎᕗᑦ ᐃᑲᔫᑕᐅᓂᐊᖅᑐᖅ ᓴᖅᑭᔮᖅᑎᑦᑎᔪᓐᓇᕐᓂᑦᑎᓐᓄᑦ ᓇᖕᒥᓂᖃᕐᓂᕐᓂᑦᑎᓐᓂᒃ, ᓴᙱᒃᑎᒋᐊᕐᓗᒋᑦ 

ᓴᐳᔾᔭᐅᓯᒪᓃᑦ ᑕᕆᐅᒃᑯᓪᓗ ᑲᑉᐱᐊᓇᖏᑦᑐᒃᑰᖅᑎᓪᓗᒋᑦ ᐅᓪᓗᒥᓯᐅᑎᐅᖏᓐᓇᕐᓗᓂ ᓂᙳᓗᓂ ᓱᒋᐅᑎᓗᓗᓂ ᓯᕗᒧᑐᖃᖅ.”  

 

ᐅᒃᐱᕐᓇᖅᑐᖅ ᑕᐃᕕᑦ ᔭ. ᒪᒋᓐᑎ , ᒥᓂᔅᑕ ᑲᓇᑕᒥᒃ ᓴᐳᔾᔨᔩᑦ 

 

“ᓄᓇᕘᑉ ᐃᓗᐊᓂ, ᖃᐅᔨᒪᔭᕗᑦ ᐱᕐᔪᐊᖑᓂᖓ ᓴᐳᑎᓗᒋᑦ ᓄᓇᕗᑦ, ᐃᒪᕗᑦ ᐃᓕᖅᑯᓯᕗᑦ ᐃᓅᖃᑎᕗᓪᓗ. ᓴᙱᒃᑎᒋᐊᕐᓗᒋᑦ ᑲᓇᑕᒥ 

ᓯᑯᓯᐅᖅᑎᒃᑯᑦ ᐱᔪᓐᓇᕐᓂᖏᑦ ᐱᐅᓯᒋᐊᕈᑕᐅᓂᐊᖅᑐᑦ ᐊᔪᖏᓐᓂᑦᑎᓐᓂᒃ ᓇᐅᑦᑎᖅᓱᕐᓗᒋᑦ ᓄᓇᐃᑦ, ᖃᓄᐃᒋᐊᕐᓗᓂ 

ᑐᐊᕕᕐᓇᖅᑐᓄᑦ ᓴᐳᑎᓗᒋᓪᓗ ᓄᓇᕗᑦ ᖃᓄᐃᕈᓘᔭᖅᐸᓪᓕᐊᔪᓄᑦ ᐅᑭᐅᖅᑕᖅᑐᒥ ᐊᕙᑎᓄᑦ. ᑖᒃᑯᐊ ᐱᓕᕆᔭᐅᔪᑦ, 

ᐱᓕᕆᖃᑎᒋᓪᓗᒋᑦ ᐃᓄᐃᑦ ᓄᓇᓕᖕᒥᐅᓪᓗ ᑎᒦᑦ, ᐊᑑᑎᖃᑦᑎᐊᖅᐳᑦ ᓄᓇᕘᒥᐅᑦ ᑲᑉᐱᐊᓇᖏᑦᑐᒦᖅᑰᔨᓂᐊᕐᒪᑕ 

ᐃᑲᔪᖅᑕᐅᓗᑎᒡᓗ ᐅᓪᓗᒥ ᓯᕗᓂᕐᒥᓗ.“ 

ᓗᐊᕆ ᐃᓪᓚᐅᑦ, ᒪᓕᒐᓕᐅᖅᑎᕐᔪᐊᖅ ᓄᓇᕘᒧᑦ 

 

“ᓄᑖᑦ ᓴᐳᔾᔨᓂᕐᓄᑦ ᐱᓕᕆᐊᒃᓴᖏᑦ ᑐᓂᔭᐅᔪᑦ ᓯᑯᓯᐅᖅᑎᓄᑦ ᐱᕕᖃᕈᑎᒋᕙᕗᑦ ᐅᖃᐅᓯᕆᓗᒋᑦ ᐊᑑᑎᖃᑦᑎᐊᖅᑐᑦ ᖃᐅᔨᒪᔭᐅᔪᑦ 

ᐱᓕᕆᖃᑎᑦᑎᓐᓄᑦ, ᓴᖅᑭᔮᓕᖅᑎᑦᑎᓪᓗᓂ ᐃᓗᐃᑦᑑᓂᖅᓴᒥᒃ ᖃᓄᐃᓕᖓᔪᒥᒃ ᖃᓄᐃᑦᑐᓄᑦ ᑲᓇᑕᐅᑉ ᐃᒪᖏᓐᓂ. 

ᐱᓕᕆᖃᑎᒋᑦᑎᐊᖅᑕᕗᑦ ᓄᓇᖃᖅᑳᖅᑐᑦ ᐱᓕᕆᖃᑎᕗᑦ ᐱᐅᓯᒋᐊᕐᓗᒋᑦ ᐊᐅᓚᓂᕐᓄᑦ ᐱᕕᖃᕐᓂᕗᑦ ᑕᑉᐹᓂ, ᐃᑲᔪᑦᑎᐊᕈᑕᐅᓗᓂ 

ᖃᓄᐃᓕᖓᔪᓂᒃ ᐅᔾᔨᕈᓱᖕᓂᕐᓂᒃ ᑐᑭᓯᐅᒪᓂᖅᓴᐅᓗᓂᓗ ᖃᓄᖅᑑᕐᓂᕐᓄᑦ ᐊᓯᔾᔨᖅᐸᓪᓕᐊᓪᓚᒃᑐᒥ ᐅᑭᐅᖅᑕᖅᑐᒥ ᐊᕙᑎᓂ.”  

 

ᑭᐊᕕᓐ ᑉᕈᓱ, ᐃᓚᐅᖃᑕᐅᔪᖅ ᑐᖓᓕᖅ ᒥᓂᔅᑕ ᑲᓇᑕᒥᒃ ᓴᐳᔾᔨᔨᓄᑦ, ᑲᒥᓴᓇ ᑲᓇᑕᒥ ᓯᑯᓯᐅᖅᑎᒃᑯᓐᓄᑦ, ᑲᓇᑕᐅᓪᓗ ᕕᐊᓐᑎᓇᓪᒧᑦ 

ᐊᖓᔪᖅᑳᖓ 

  

ᑐᑭᓯᑲᐅᖅᑐᕈᑏᑦ 

• ᑲᓇᑕᒥ ᓯᑯᓯᐅᖅᑎᒃᑯᑦ ᓅᑕᐅᓚᐅᖅᑐᑦ ᐃᖃᓗᒐᓱᖕᓂᓕᕆᔩᑦ ᑕᕆᐅᕐᒥᐅᑕᓕᕆᔨᒃᑯᓐᓂᓪᓗ ᑲᓇᑕᒥᒃ ᓴᐳᔾᔨᔨᓄᑦ ᓯᑎᐱᕆ 

2, 2025ᒥ. ᓱᓕ ᐃᓗᖕᓄᑦ ᐊᑐᐃᓐᓇᖏᑦᑐᓄᑦ ᐊᐅᓚᑦᑎᔨᐅᖏᓐᓇᖅᑐᑦ.  

• ᓄᑖᖅ Strengthening Canada’s Immigration Systems and Borders Act ᑭᖕᒧᑦ ᐊᖏᖅᑕᐅᓚᐅᖅᑐᖅ ᒫᔾᔨ 26, 

2026ᒥ ᑐᓂᓯᓪᓗᓂᓗ ᑲᓇᑕᒥ ᓯᑯᓯᐅᖅᑎᒃᑯᓐᓄᑦ ᓱᓕᒃᑲᓐᓂᓂᒃ ᓴᐳᔾᔨᔨᐅᓂᕐᓄᑦ ᐱᓕᕆᐊᒃᓴᓂᒃ ᑲᑎᖅᓱᐃᓗᑎᒃ 

ᐅᖃᐅᓯᕆᓗᒋᓪᓗ ᓴᐳᔾᔨᓂᕐᓄᑦ ᖃᐅᔨᔭᐅᔪᓂᒃ ᐊᒃᑐᐊᔪᓄᑦ ᑲᓇᑕᐅᑉ ᐃᒪᖏᓐᓄᑦ.  

• ᓄᑖᑦ ᓴᐳᔾᔨᓂᕐᓄᑦ ᐊᒃᑐᐊᔪᑦ ᐱᓕᕆᓃᑦ ᐃᓚᓕᐅᔾᔭᐅᓂᐊᖅᑐᑦ ᐊᐅᓪᓚᔾᔪᓯᖏᓐᓄᑦ ᓯᑯᓯᐅᖅᑎᒃᑯᑦ: ᕿᓂᖅᑐᑦ ᐸᖅᓴᐃᔪᑦ, 

ᓯᒃᓯᐅᖅᑐᑦ, ᐊᕙᑎᓄᑦ ᖃᓄᐃᒋᐊᖅᑐᑦ ᓴᐳᔾᔨᔪᓪᓗ, ᐃᑲᔪᖅᑐᑦ ᑕᕆᐅᕐᓂ ᖃᐅᔨᓴᕐᓂᕐᓄᑦ, ᐸᖅᑭᓗᒋᓗ ᑲᑉᐱᐊᓇᖏᑦᑐᒃᑯᑦ 

ᓇᐅᒃᑰᕐᓇᖅᑐᒃᑯᓪᓗ ᐃᒪᐃᑦ. 

• ᑲᓇᑕᒥ ᓯᑯᓯᐅᖅᑎᒃᑯᑦ ᐊᖏᖅᓯᒪᔪᑦ ᒪᓕᒡᓗᑎᒃ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᓐᓂᒃ, ᐱᔪᒪᔭᖏᓐᓂᒃ, ᒪᓕᒃᑕᐅᑎᓪᓗᒋᓪᓗ 

ᑭᖕᒧᑦ ᐊᖏᖅᓯᒪᔭᐅᔪᑦ ᒪᓕᒡᓗᒋᑦ United Nations Declaration on the Rights of Indigenous Peoples Act 

ᐅᑯᐊᓗ Inuit Nunangat Policy.  

• ᐊᐃᕐᕆᓕ 1, 2026. ᒥ, ᑲᓐᑕᐅᑉ ᒐᕙᒪᖓᓄᑦ ᐃᓄᖕᓄᑦ ᖃᖓᑕᓲᓄᑦ ᐱᔨᑦᑎᕋᕐᓂᖏᑦ ᑎᒍᒥᐊᖅᑕᖏᓪᓗ ᑐᓂᔭᐅᓚᐅᖅᑐᑦ 

ᓯᑯᓯᐅᖅᑎᓄᑦ, ᑎᒥ ᐊᐅᓚᓂᕐᓄᑦ ᐊᐅᓚᑦᑎᔨᐅᓕᖅᖢᑎᒃ ᐃᓄᑐᐃᓐᓇᕐᓄᑦ ᖃᖓᑕᓲᖏᓐᓂᒃ, ᐱᕕᖃᕐᓂᖅᓴᐅᓕᖅᖢᑎᒃ 

ᐃᑲᔪᕈᓐᓇᕐᓂᕐᒥᓄᑦ ᐱᕈᖅᐸᓪᓕᐊᔪᕐᒧᑦ ᐱᓕᕆᐊᒃᓴᒥᓄᑦ ᑕᕆᐅᕐᓂᒃ ᓴᐳᔾᔨᓂᕐᒥᓄᑦ  

https://www.canada.ca/en/services/defence/securingborder/strengthen-border-security/understanding-stregthening-canada-immigration-system-borders-act.html
https://www.laws-lois.justice.gc.ca/eng/acts/u-2.2/page-1.html
https://www.rcaanc-cirnac.gc.ca/eng/1650556354784/1650556491509


 

 

Unclassified - Non-Classifié 

ᐊᒃᑐᐊᔪᑦ ᑐᕌᕈᑏᑦ 

 

ᐋᖅᑭᒃᓯᒪᓂᖓ: ᓴᙱᒃᑎᒋᐊᕐᓗᒋᑦ ᐅᑭᐅᖅᑕᖅᑐᒥ ᓴᐳᔾᔭᐅᓯᒪᓃᑦ: ᐱᖁᑎᕐᔪᐊᑦ ᐃᓕᓯᒪᐃᓐᓇᕐᓂᐊᓕᖅᑐᑦ ᓯᕗᒧᐊᖅᓯᒪᔪᓪᓗ 

ᖃᖓᑕᔪᓂᑦ ᓇᐅᑦᑎᖅᓱᕐᓃᑦ  

 

ᐅᖃᖃᑎᒃᓴᑦ 

 

ᒪᐃᔭ ᐅᕗᕼᐊᑦ  

ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑎ 

ᑎᑎᕋᕐᕕᖓ ᒥᓂᔅᑕ ᑲᓇᑕᒥᒃ ᓴᐳᔾᔨᔨᓄᑦ 

Email: maya.ouferhat@forces.gc.ca 

 

ᐱᕙᓪᓕᐊᔪᓕᕆᔨᓄᑦ ᐱᓕᕆᖃᑎᒌᑦ 

ᐱᓕᕆᕝᕕᖓᑦ ᑲᓇᑕᒥᒃ ᓴᐳᔾᔨᔩᑦ 

ᑕᓚᕘᖅ: 613-904-3333 

ᖃᕋᓴᐅᔭᒃᑯᑦ: mlo-blm@forces.gc.ca 

mailto:maya.ouferhat@forces.gc.ca

